
GOUVÈNÈ HOCHUL METE AKSAN SOU PWOGRAM DISPONIB YO POU EDE 
NOUYÒKÈ YO JERE DEPANS ENÈJI YO K AP OGMANTE  

  
Opsyon disponib yo pral maksimize efikasite enèji, aksesibilite ak konfò  

  
Fè swivi ak apèl pou sèvis piblik yo pou amelyore sansibilizasyon konsomatè sou 

enpak nan bòdwo enèji yo  
  

Èd pwogram asistans pou enèji nan kay la disponib pou mèt kay ak lokatè yo  
  

  

Gouvènè Kathy Hochul te raple Nouyòkè yo jodi a sou pwogram ak opsyon ki disponib 
pou abòde depans pou apwovizyònman enèji k ap ogmante yo. Fanmi ak biznis yo 
kapab pwofite pwogram yo pou adopte solisyon sou efikasite enèji ak elektrifikasyon 
pou kay ak bilding yo, ki pral rann yo pi konfòtab ak ede jere depans enèji yo 
gradyèlman. Nan kòmansman semèn sa, Gouvènè a te anonse Depatman Sèvis Piblik 
la te voye lèt bay tout gwo konpayi sèvis elektrik ak gaz New York yo ki egzije yo 
ogmante efò sansibilizasyon ak edikasyon konsènan enpak sou bòdwo enèji yo pa rapò 
ak ogmantasyon pri apwovizyònman enèji yo k ap ogmante. Li te lanse yon kanpay 
amelyore nan tout eta a pou edike Nouyòkè yo sou pwogram disponib yo ke kliyan ki 
gen ti revni yo ka jwenn aksè nan plizyè milyon dola èd.  
  
"Administrasyon mwen an ap travay deprè avèk patnè yo atravè eta a pou asire nou 
gen yon efò kowòdone nan ede fanmi ak biznis yo abòde depans enèji k ap ogmante 
yo", Gouvènè Hochul te deklare. "Mwen ankouraje tout Nouyòkè yo pou yo pwofite 
plizyè pwogram disponib pou ede jere depans k ap ogmante yo, epitou asire pi bon 
pratik yo respekte pou redui konsomasyon enèji".  
  
Prezidan ak Direktè Egzekitif Jeneral Otorite Rechèch ak Devlopman Enèji Eta 
New York (NYSERDA) la, Doreen M. Harris, te deklare, "Gen anpil fason pou 
Nouyòkè yo ekonomize enèji ak redui bòdwo enèji yo gradyèlman, apati etap senp 
tankou itilize limyè LED pou enskri pou yon òf enèji solè kominotè lokal. Pwogram sa yo 
kapab ofri yon rekou imedya pou rezidan ki pi vilnerab nou yo pandan moman difisil sa 
yo epi nou ankouraje tout Nouyòkè yo pou ede nou pwopaje pawòl la konsènan 
asistans n ap ofri fas ak depans enèji k ap ogmante yo".  

Komisè pa Enterim Biwo Asistans Tanporè ak Andikape (OTDA), Daniel W. Tietz, 
te deklare, "Pandan Nouyòkè yo kontinye santi efè bidjetè ogmantasyon kou kabiran 
yo, nou ankouraje tout fanmi ki elijib yo pou aplike pou èd Pwogram Asistans pou Enèji 
nan Kay (Home Energy Assistance Program, HEAP) la. Avantaj regilye ak konpleman 
ijans yo kapab founi yon palyatif enpòtan pou moun ak fanmi ki gen ti revni yo pou 
kouvri depans chofaj kay yo ak siviv pandan n ap antre nan dènye semèn sezon ivè yo 
nan nòdès".  
  
Prezidan Direktè Jeneral Depatman Sèvis Piblik (Department of Public Service, 
DPS) la, Rory M. Christian, te deklare "Lè nou konsidere ogmantasyon sibit ak 
konsiderab nan pri enèji yo, li enpòtan anpil pou konsomatè yo redui bòdwo enèji 
mansyèl yo lè yo konsidere envestisman nan efikasite enèji ki rantab tankou limyè LED, 
pi bon izòlman menaj ak plis aparèy efikas pou enèji. Konsomatè yo kapab fè anpil nan 
envestisman sa yo san yo pa bezwen anboche yon kontraktè".  
  
Depans pou gaz natirèl yo, lwil chofaj ak pwopán kontinye ogmante yon fason 
konsiderab sa ki lakòz bòdwo sèvis piblik ak chofaj yo omgante, avèk enfliyans 
jewopolitik entènasyonal yo sa ki mete presyon siplemantè sou pri lwil ak gaz. Pandan 
pri enèji yo ap ogmante nan mwa ivè yo, kèk mezi Nouyòkè yo kapab pran pou pwoteje 
yo kont depans enèji ki pi wo yo se:  
  
Aplike pou HEAP. Pwogram Asistans pou Enèji nan Kay (HEAP) la kapab bay jiska 
751 dola pou mèt kay ak lokatè elijib yo tou depann de revni yo, kantite moun ki nan kay 
la ak fason yo chofe kay yo. Administre pa Biwo Asistans Tanporè ak Andikape (Office 
of Temporary and Disability Assistance, OTDA), yo aksepte aplikasyon pou HEAP yo 
nan depatman lokal sèvis sosyal yo an pèsòn oswa pa telefòn, kote y ap bay finansman 
sou baz yo ap sèvi moun ki vini anvan yo an premye. Ou ka jwenn yon lis biwo lokal yo 
dapre konte yo isit la. Rezidan andeyò Vil New York yo ka aplike sou entènèt tou pou 
avantaj asistans chofaj regilye yo. Rezidan Vil New York yo ka telechaje yon aplikasyon 
epi jwenn enfòmasyon sou pwogram lan isit la. Pou kalifye pou benefis yo, yon fanmi ki 
gen kat moun ka gen yon revni mansyèl brit maksimòm ki se 5,249 dola oswa yon revni 
anyèl brit ki se 62,983 dola.  
  

• Eta New York ap bay tou 250 milyon dola nan finansman federal 
siplemantè fanmi ki gen revni fèb yo peye aryere sèvis chofaj yo jiska 
10,000 dola pa fanmi. Aktyèlman, 58 milyon dola finansman ijans HEAP 
rete disponib pou ede Nouyòkè ki gen revni ki fèb ak revni mwayen yo 
evite yo dekonekte chofaj nan kay yo oswa konsome sous chofaj yo 
pandan ogmantasyon pri kabiran nan sezon ivè sa a.  

  

• Pou fanmi ki gen ti revni k ap fè fas ak sitiyasyon san chofaj akòz ekipman 
chofaj ki pa fonksyone yo, OTDA ap aksepte tou aplikasyon pou 
reparasyon oswa ranpplasman ekipman chofaj yo. Pwopriyetè kay ki elijib 
yo kapab aplike pou jiska 3,000 dola pou reparasyon oswa 6,500 dola pou 
ranplasman yon fou, yon chodyè oswa lòt ekipman chofaj dirèk ki nesesè 
pou kenbe sous chofaj prensipal kay la an fonksyon. Anplis de sa, kay ki 

elijib yo ka resevwa sèvis efikasite enèji, ki gen ladan netwayaj ekipman 
chofaj prensipal yo pou pèmèt li fonksyone san danje epi yon fason 
efikas. Fanmi ki enterese yo aplike nan kontakl HEAP lokal yo a.  
  

Pran mezi imedya pou pi efikas nan zafè enèji. Gen anpil mezi senp konsomatè yo 
ka pran lakay yo, tankou bese tèmosta a nan kèk degre, sèvi avèk rido ki ede kenbe 
chalè a anndan, epi ajoute materyèl meteyo pou kouvri fenèt ak pòt yo tout sa yo gratis 
oswa bon mache pou konsomatè a. NYSERDA ofri konsèy sou ekonomi enèji pou 
rezidan ak mèt kay yo epitou biznis yo ki ka aplike pou itilizasyon enèji ki pi 
ba. NYSERDA ofri tou yon seri pwogram sou efikasite enèji nan kay ki kapab ede 
ekonomize ak redui depans enèji alontèm. Kliyan ki elijib pou revni yo ka kalifye pou 
amelyorasyon enèji bon mache oswa gratis nan kay yo atravè pwogram Empower New 
York la ak pwogram Pèfòmans Adomisil Asiste avèk ENERGY STAR® yo. Mèt kay yo 

ta dwe tcheke tou ak konpayi gaz ak sèvis piblik elektrik lokal yo pou jwenn aksè nan 
pwodui ak sèvis avèk rabè ki ka ede yo diminye depans enèji yo pandan tout ane a.  
  
Resevwa yon lis asistans pèsonalize ki gen rapò ak enèji nan Eta a. Konseye Enèji 
New York la kapab ede mèt kay, lokatè ak jesyonè pwopriyetè yo jwenn pwogram ki 
ede yo depanse mwens nan enèji epi kreye espas ki pi an sante ak pi konfòtab. Avèk 
Konseye Enèji New York la, konsomatè yo reponn kèk kesyon senp epi yo konekte 
avèk òf ekonomi enèji nan Eta New York. Sipòte pa NYSERDA ak konpayi sèvis piblik 
yo, Nouyòkè ki kalifye yo kapab jwenn èd pou peye bòdwo sèvis piblik yo, resevwa òf 
espesyal pou ede nan chofaj ak lòt. 
  
Enskri pou enèji solè kominotè? Enèji solè kominotè pèmèt Nouyòkè yo, sa gen 
ladan lokatè, pwopriyetè koperativ lojman/kondominyòm ak biznis yo, ekonomize lajan 
chak mwa nan bòdwo elektrik yo. Konsomatè yo ka abòne nan yon pwojè enèji solè 
kominotè kote li disponib la epi kòmanse resevwa kredi sou bòdwo elektrik yo pou enèji 
pwòp yon fèm solè pwodui. Jwenn plis enfòmasyon sou fason pou w enskri nan enèji 
solè kominotè sou sit entènèt NYSERDA a.  
  
Jwenn yon odit sou enèji gratis. Pwopriyetè kay New York yo elijib pou yon 
evalyasyon enèji lakay yo gratis atravè Pwogram Odit Enèjetik Rezidansyèl (Residential 
Energy Audit Program) NYSERDA a. Evalyasyon enèji nan kay yo disponib an pèsòn 
epi apati teknoloji adistans yo. Kontraktè fòme ak kalifye yo ki bay sèvis evalyasyon 
enèji yo kapab ede mèt kay yo deside ki amelyorasyon enèj ki vo lapèn pou yo envesti 
ladan, enstale amelyorasyon yo epi ede yo konekte mèt kay yo avèk pwogram 
finansman NYSERDA ki gen enterè ba yo.  
  
Redui depans enèji biznis oswa bilding ou. Konseye Enèji Kominotè yo atravè Eta 
New York kapab ede rezidan, mèt biznis ak bilding plizyè fanmi yo redui itilizasyon ak 
depans enèji yo.  
  
Rejwenn yon kanpay chofaj ak refwadisman pwòp. Patisipe nan yon kanpay fasilite 
pwosesis ranplasman yon sistèm chofaj oswa refwadisman aktyèl manm lan avèk yon 
teknoloji chofaj oswa refwadisman pwòp nan konekte manm yo avèk kontraktè ki deja 

kalifye epi prezante ankourajman, soulajman fiskal, finansman ak opsyon peman posib 
yo. Kontraktè eksperimante yo ka bay yon mèt kay oswa biznis yon evalyasyon 
espesifik pou detèmine si adrès oswa espas komèsyal yo pral jwenn amelyorasyon kont 
dlo ki kapab pote plis konfò ak redui bòdwo enèji yo. Vizite sitwèb NYSERDA a pou wè 
si kominote ou a ap patisipe nan yon kanpay Chofaj ak Refwadisman Pwòp.  

  

Konnen dwa ak pwoteksyon ou yo. Lwa sou Pratik Jis Enèji nan Kay Eta New York 
(Home Energy Fair Practices Act, HEFPA,) gen pwoteksyon konplè pou kliyan rezidans 
yo konsènan sèvis piblik yo. Dwa sa yo enkli opsyon pou peye bòdwo an vèsman, yon 
limit sou frè anreta yo, ase avi anvan yo fèmen sèvis yo, ak pwoteksyon pou moun ki 
gen yon revni fiks oswa ki gen pwoblèm medikal yo. Depatman Sèvis Piblik 
(Department of Public Service)  
  
Konsidere opsyon peman bòdwo yo. Lè w ap antre an kontak ak founisè sèvis piblik 
yo, pran ransèyman sou opsyon bòdwo ki pèmèt peman difere oswa opsyon 'bòdwo 
bidjetè' ki egalize bòdwo sèvis piblik ki pi wo nan yon sezon epi ki pi ba nan yon lòt. Sa 
kapab estriktire peman ou yo ak rann li pi fasil pou jere depans yo.  
  
Pi byen konprann jesyon enèji bilding ou an. Mete Enèji pou Travay pou biznis yo 
bay yon pi bon konpreyansyon sou zouti ak pwogram ki ede nan jesyon enèji pou 
bilding komèsyal ak endistriyèl yo epi gen ladan resous ki kapab ogmante pwofi, kreye 
yon avantaj konpetitif ak atenn pi gwo rezistans.  
  
Vizite NYSERDA pou plis enfòmasyon sou pwogram yo, finansman ak asistans teknik ki 
disponib pou ede mèt kay, lokatè ak biznis yo jere bezwen enèji yo.  
  
Plan Klimatik Nasyonal Eta New York la  
Ajanda nasyonal sou klima Eta New York la se inisyativ sou klima ak enèji pwòp ki pi 
agresif nan peyi a, ki mande yon tranzisyon òdone epi ki ekitab nan enèji pwòp ki kreye 
travay epi ki kontinye ankouraje yon ekonomi ekolojik pandan Eta New York ap retabli 
anba pandemi COVID-19 la. Adopte kòm lwa atravè Lwa sou Lidèchip Klimatik ak 
Pwoteksyon Kominotè (Lwa sou Klima) a, New York sou yon chemen pou reyalize 
objektif mandate li a pou yon sektè elektrisite zewo emisyon rive 2040, ki gen ladan 70 
pousan jenerasyon enèji renouvlab rive 2030, ak pou atenn netralite kabòn nan tout 
ekonomi an.  
  
Li chita sou envestisman san presedan New York pou devlope enèji pwòp yo, ki enkli 
plis pase 33 milya dola nan 102 pwojè enèji renouvlab ak transmisyon ki fèt sou gran 
echèl nan eta a, 6.8 milya dola pou redui emisyon batiman yo, 1.8 milya pou devlope 
enèji solè, plis pase 1 milya dola pou inisyativ transpò pwòp ak plis pase 1.6 milya dola 
nan angajman NY Green Bank yo. Mete ansanm, envestisman sa yo pèmèt kenbe 
prèske 158,000 travay nan sektè enèji pwòp la nan New York an 2020, yon kwasans 
2,100 pousan nan sektè enèji solè a ki distribiye depi 2011 ak yon angajman pou 
devlope 9,000 megawat enèji ewolyèn sou lanmè a disi 2035.  
  

https://gcc02.safelinks.protection.outlook.com/?url=https%3A%2F%2Fwww.nyserda.ny.gov%2FAll-Programs%2FClean-Heating-and-Cooling-Communities%2FCampaigns&data=04%7C01%7CRicardo.Pelaez%40otda.ny.gov%7C329884e4fc204b8e816408d9fdfac773%7Cf46cb8ea79004d108ceb80e8c1c81ee7%7C0%7C0%7C637820075820522524%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=AnSHp236hk0D%2BZ5%2BJi0TB9lwdJ1%2BwNrp1nnRvJTZw9g%3D&reserved=0
https://gcc02.safelinks.protection.outlook.com/?url=https%3A%2F%2Fwww.nyserda.ny.gov%2Fny%2Fputenergytowork&data=04%7C01%7CRicardo.Pelaez%40otda.ny.gov%7C329884e4fc204b8e816408d9fdfac773%7Cf46cb8ea79004d108ceb80e8c1c81ee7%7C0%7C0%7C637820075820522524%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=M4BW4qUn%2FV5RUxhLZDFyg996LGA7TzFau12J3DdTofE%3D&reserved=0
https://gcc02.safelinks.protection.outlook.com/?url=https%3A%2F%2Fwww.nyserda.ny.gov%2FBusiness-and-Industry%2FEnergy-Saving-Tips&data=04%7C01%7CRicardo.Pelaez%40otda.ny.gov%7C329884e4fc204b8e816408d9fdfac773%7Cf46cb8ea79004d108ceb80e8c1c81ee7%7C0%7C0%7C637820075820522524%7CUnknown%7CTWFpbGZsb3d8eyJWIjoiMC4wLjAwMDAiLCJQIjoiV2luMzIiLCJBTiI6Ik1haWwiLCJXVCI6Mn0%3D%7C3000&sdata=%2FfR8elMos5uApEjVd%2FYlm4g9PcQ6a4QDHiLNMt%2BqG8Y%3D&reserved=0


Selon Lwa sou Klima a, New York pral apiye sou pwogrè sa a epi diminye emisyon gaz 
efè sè yo pou 85 pousan pa rapò ak nivo 1990 yo lè nou rive nan 2050. Lwa sou Klima 
a pral asire omwen 35 pousan, avèk yon objektif 40 pousan, nan avantaj ki genyen nan 
envestisman nan enèji pwòp pou benefisye kominote defavorize yo epi fè pwogrè 
avanse nan direksyon sib efikasite enèji eta a pou lane 2025 la pou diminye 
konsomasyon enèji sou sit la pou 185 mil milya BTU (inite tèmik britanik) nan ekonomi 
enèji itilizasyon final.  

